
	«Վայրի կենդանիների՝ ազատ պայմաններում վերաբնակեցման կարգը սահմանելու մասին» Կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ դիտարկումները.

1. Լրացուցիչ հստակեցման կարիք ունի Նախագծի հավելվածի (այսուհետ՝ Հավելված) 3-րդ կետում ներկայացված կարգավորումը, քանի որ պարզ չէ, թե ո՞ր դեպքում  վերաբնակեցման ծրագիրը կարող է ներկայացվել համապատասխան ֆիզիկական կամ իրավաբանական անձանց կողմից, իսկ ո՞ր դեպքում՝ ոչ, բացի այդ, առաջարկում ենք հստակեցնել, թե ի՞նչ ընթացակարգով տրվող թույլտվության մասին է խոսքը:
2. Անհրաժեշտ է հստակեցնել, թե ի՞նչ նպատակի մասին է խոսքը Հավելվածի 4-րդ կետի 1-ին ենթակետում՝ տարընկալումներից և տարընթերցումներից խուսափելու համար:
3. Խմբագրման կամ հիմնավորման կարիք ունեն Հավելվածի 4-րդ կետի 5-րդ և 6-րդ ենթակետերում տեղ գտած կարգավորումները, քանի որ վերջիններս՝ բովանդակային տեսանկյունից, կրկնում են միմյանց:
4. Անհրաժեշտ է պարզաբանել, թե ի՞նչ տեսակի մոնիտորինգի (այսինքն՝ տեսակին վերաբերելի ի՞նչ չափորոշիչների/չափանիշների մշտադիտարկման մասին է խոսքը), ինչպես նաև ի՞նչ իրականացնող մասնագիտացված կառույցի մասին է խոսքը Հավելվածի 4-րդ կետի 6-րդ ենթակետում:
5. Հստակեցման կարիք ունի Հավելվածի 4-րդ կետի 7-րդ ենթակետում տեղ գտած դրույթը, քանի որ պարզ չէ, թե ի՞նչ շահագրգիռ կողմերի մասին է խոսքը:   
6. [bookmark: _Hlk159256085]Անհրաժեշտ է լրացուցիչ քննարկել և հստակեցնել Հավելվածի 4-րդ կետի 8-րդ ենթակետով առաջարկվող կարգավորումը, քանի որ վերջինիս բովանդակությամբ հստակեցված չէ, թե «Կենդանական աշխարհի մասին» օրենքի (այսուհետ՝ Օրենք) 11-րդ հոդվածի 1-ին մասի ա) և բ) ենթակետերով սահմանված սուբյեկտներից մեկի կողմից տրամադրված դրական, իսկ մյուսի կողմից տրամադրված բացասական եզրակացությունների պարագայում՝ հետագա ինչ ընթացակարգեր են գործելու. ուստի՝ առաջարկում ենք հստակեցնել նշյալ կարգավորումը՝ հնարավոր խնդրահարույց իրավիճակներից խուսափելու համար:
7. Պարզաբանման և/կամ խմբագրման կարիք ունի Հավելվածի 5-րդ կետում ներկայացված դրույթը, որի բովանդակությունից հասկանալի չէ, թե ի՞նչ ընթացակարգով սահմանված մոնիթորինգի կազմակերպման և իրականացման կարգի մասին է խոսքը, ինչպես նաև հիմնավորման կարիք ունի համապատասխան ֆիզիկական կամ իրավաբանական անձանց՝ մոնիթորինգի կազմակերպման և իրականացման գործընթացին մասնակցելու նպատակահարմարության հարցը:
8. Հիմնավորման կամ խմբագրման կարիք ունի Հավելվածի 6-րդ կետը. մասնավորապես՝ հասկանալի չէ, թե ի՞նչ բաց թողնման գործընթացի մասին է խոսքը՝ հաշվի առնելով Նախագծի բովանդակությունը և Օրենքի 1-ին հոդվածով սահմանված համապատասխան կարգավորումը, ինչպես նաև ի՞նչ ժամկետներում և ընթացակարգով է լիազորված մարմնի կողմից հաստատվելու աշխատանքային խմբի կազմը և աշխատակարգը:

